MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-PETIZZJONIJIET

L-Erbgħa, 23 ta’ Mejju 2018

Il‑Kumitat Permanenti dwar il‑Pettizzjonijiet iltaqa' fil‑Parlament, il‑Belt Valletta, fis-6:07 p.m.

Is-Segretarju Parlamentari għall-Ippjanar u Suq tal-Proprjetà, l-Onor. Chris Agius, ippreseda.


PREŻENTI

L-Onor. David Agius, l-Onor. Robert Abela, l-Onor. Ivan Bartolo u l-Onor. Clifton Grima. .


MINUTI

Il-Minuti tal-Laqgħa  Nru 2 li saret fis-7 ta’ Mejju 2018, ġew konfermati.

[bookmark: _GoBack]L-Onor. Chris Agius, President tal-Kumitat, informa lill-Membri preżenti, li kif miftiehem fil-laqgħa preċedenti, il-Kumitat kellu jikkonsidra l-petizzjonijiet ipprezentati mis-Sur Charles Zammit u mis-Sur Gaetano Vella. L-Onor. Chris Agius informa lil dawk li kienu ħa jindirizzaw lill-Kumitat li l-proċeduri kienu qed jiġu streamed live fuq l-online portal tal-Parlament u li se jkunu mxandra iktar ʹil quddiem fuq l-istazzjon Parlament TV. Informa lill-Membri wkoll li is-Sur Gaetano Vella talab u ngħata l-permess biex juża power point presentation waqt il-preżentazzjoni tiegħu. 


PETIZZJONI MIS-SUR CHARLES ZAMMIT 

Is-Sur Charles Zammit indirizza lill-Kumitat dwar il-petizzjoni tiegħu datata 13 ta’ Ġunju 2017 rigward t-terminazzjoni tal-impjieg tiegħu bħala pulizija. Wara li s-Sur Cassar irrisponda d-domandi li sarulu, il-President tal-Kumitat infurmah li l-Kumitat kien se jieħu inkonsiderzzjoni t-talba tiegħu u li sussegwentement kien se jinfurmah bl-eżitu tad-diskussjoni. 





PETIZZJONI MIS-SUR GAETANO VELLA

Is-Sur Gaetano Vella indirizza lill-Kumitat dwar il-petizzjoni tiegħu datata 15 ta’ Settembru 2017 fir-rigward tal-kwestjoni li għandu mal-Università ta’ Malta biex jingħata d-dottorat (PhD). Fuq talba tas-Sur Gaetano Vella il-Kumitat qabel li s-Sur Vella ikun assistit minn Dr George Vital Zammit, Deputy Dean tal-Fakultà tal-Ekonomija, il-Management u l-Accountancy, Dr Rev Rene’ Camilleri, Rettur tal-Fakultà tat-Teoloġija, Avukat Dr Ray Zammit u mis-Sur Duncan Ciappara, għalliem u għalhekk stieden lil dawn il-persuni jersqu mal-mejda tal-Kumitat flimkien mas-Sur Vella. 

Dawn id-dokumenti kienu għad-dispożizzjoni tal-Kumitat:

Dok. 1 		Affadavit ta’ Josephine Sultana, impjegata fl-iScholarship Unit tal-Ministeru għall-Edukazzjoni u Xogħol

Dok. 2 		Lista li turi persuni fuq:
· Senate’s PhD Committee
· Faculty of Art PhD Committee
· Is-Senat tal-Università
· Il-Kunsill tal-Università
· Il-Bord tal-Eżaminaturi

Fis-6:55 p.m id-diskussjoni fuq din il-petizzjoni kienet interrotta minħabba talba għal-votazzjoni fil-Kamra tad-Deputati u l-Kumitat aġġorna għal data li kellha tiġi komunikata aktar ’il quddiem.

